
Eitem 1: Ymddiheuriadau, cyfnewidiadau a datganiadau o fudd 

1.1 Croesawodd y Cadeirydd Eleanor Burnham, a oedd yn dirprwyo dros Mick Bates. Datganodd y Cadeirydd fod iddo fudd fel ffermwr a 
dywedodd fod ei fferm yn ddarostyngedig i rybudd Ffurflen D. 

Eitem 2: Adroddiad y Gweinidog - ARD 09-01(p1) 
2.1 Dywedodd y Gweinidog fod nifer yr achosion o glwy’r traed a’r genau a oedd wedi eu cadarnhau yng Nghymru bellach yn 90. Yr oedd 
profion ar ddau achos ym Môn lle cafodd anifeiliaid eu difa oherwydd amheuaeth wedi bod yn negyddol. 

2.2 Yr oedd rhybudd gwahardd wedi ei gyhoeddi y diwrnod blaenorol yn nodi pellteroedd gwahanu statudol rhwng cnydau wedi eu 
haddasu’n enetig a chnydau cyfagos. Yr oedd y pellteroedd gwahanu yn seiliedig ar gyngor gwyddonol gan y Pwyllgor Ymgynghorol ar 
Ryddhau i’r Amgylchedd (ACRE). Yr oedd y pellter gwahanu rhwng india-corn wedi ei addasu’n enetig a chnydau organig yn 200 medr a’r 
pellter gwahanu rhwng india-corn wedi ei addasu’n enetig ac india-corn ar gyfer porthiant confensiynol yn 80 medr. Y fantais fwyaf oedd y 
byddai’r rhybudd yn arwain at hysbysu’r Comisiwn Ewropeaidd dan Erthygl 16 Cyfarwyddeb Rhyddhau Organebau wedi eu Haddasu’n 
Enetig 90/220 Cymuned Economaidd Ewrop ac yr oedd yn cynnig cyfle o ganlyniad i dynnu sylw at yr anghysonderau yn nhrefniadau 
presennol Ewrop ar gyfer cnydau organig a chnydau wedi eu haddasu’n enetig. 

2.3 Codwyd y pwyntiau isod yng nghyswllt cnydau wedi eu haddasu’n enetig: 

●     cadarnhaodd y Gweinidog fod y pellteroedd gwahanu’n berthnasol i Gymru gyfan; 
●     beth oedd barn gwledydd eraill y DG ynghylch cyflwyno pellteroedd gwahanu yng Nghymru a beth oedd y camau nesaf yng 



nghyswllt Ewrop? Dywedodd y Gweinidog y byddai’r rhybudd yn cael ei drafod gyda gwledydd eraill y DG ac Ewrop. Yr oedd yn 
bwysig bod Cymru’n lobïo er mwyn sicrhau bod ei safbwynt yn cael ei glywed; 

●     a fyddai’r pellteroedd gwahanu’n effeithiol er mwyn cadw statws organig? Dywedodd y Gweinidog fod y Gymdeithas Bridd am weld 
pellter gwahanu o 6 milltir. Cyngor y Pwyllgor Ymgynghorol ar Ryddhau i’r Amgylchedd oedd bod 200 medr yn amddiffyniad 
digonol rhag difwyno. Yr oedd caniatâd rhan C a roddid gan unrhyw aelod-wladwriaeth yn caniatáu i gnwd wedi ei addasu’n enetig 
gael ei dyfu yn unrhyw ran o Ewrop oni bai fod trefniadau arbrofi’n bodoli. Byddai pellter gwahanu statudol yn caniatáu I’r Cynulliad 
herio’r plannu ac yn amlygu unrhyw wrthdaro rhwng y cyfundrefnau GM a’r cyfundrefnau organig; 

●     pwy fyddai’n gyfrifol pe bai statws organig tyfwr yn dioddef? Dywedodd y Gweinidog na fyddai’r Cynulliad na’r llywodraeth 
ganolog yn gyfrifol; 

●     yr oedd yn bwysig bod pwnc cnydau wedi eu haddasu’n enetig yn cael ei godi yn fforwm cyhoeddus y Pwyllgor yn ogystal â’r grwp 
strategaeth GM. 

2.4 Trodd y drafodaeth at glwy’r traed a’r genau. Codwyd nifer o gwestiynau yn ymwneud â symud da byw: 

●     yr oedd cyfyngiadau symud yn dal i achosi problemau i ffermwyr ym Môn. Yr oedd ffermwyr yn cael pris isel am anifeiliaid a oedd 
yn mynd i gael eu lladd ac yn cael eu gorfodi i anfon anifeiliaid eraill i’r cynllun difa ar sail lles. Yr oedd yn bwysig bod strategaeth a 
chyfarwyddyd ar gyfer codi’r cyfyngiadau’n cael eu datblygu cyn gynted ag y gellid. Dywedodd Tony Edwards fod profion gwaed yn 
cael eu gwneud, ac y gellid codi’r gwaharddiad ardal heintiedig ym Môn pe baent yn glir; 

●     pa bryd fyddai’r cyfyngiadau ar symud anifeiliaid yn cael eu llacio eto mewn ardaloedd a oedd yn rhydd o’r clwy, fel sir flaenorol 
Dyfed? Dywedodd y Gweinidog fod Dyfed, Sir Gaerfyrddin a Cheredigion yn cael eu hystyried yn ardaloedd rhydd dros dro. Roedd y 
gyfundrefn symud yn cael ei asesu ond roedd yn dal yn bwysig i gydbwyso llacio’r rheolau â’r perygl pellach o’r clwy; 

●     oherwydd y patrwm amaethu lleol yr oedd llawer o ffermwyr yng ngogledd Ceredigion a de Meirionnydd yn dal tir yn y ddwy ardal. 
Beth y gellid ei wneud er mwyn caniatáu symud stoc o’r ardal ddiwethaf i Geredigion? Dywedodd Tony Edwards ei fod yn llunio 
cynigion i’r Weinyddiaeth Amaeth eu hystyried a fyddai’n golygu ailasesu Gogledd Cymru fer ardal rydd dros dro; 

●     gofynnwyd i’r Gweinidog beth y gellid ei wneud er mwyn cyflymu’r broses o godi rhybuddion Ffurflen D. Rhybuddiodd y Gweinidog 
yn erbyn defnyddio’r prawf Genesis nad oedd wedi ei brofi. Eglurodd Tony Edwards fod rhaid samplo pob grwp epidemiolegol o 
ddefaid. Dywedodd y byddai’n darparu amserlen amlinellol ond bod y broses samplo’n gymhleth ac mai dim ond gweithredu fel 
dangosydd y byddai. 

2.5 Honnwyd nad oedd digon o staff yn Swyddfa Ranbarthol Caernarfon a’i bod yn cymryd hyd at wyth diwrnod i brosesu trwyddedau 
symud. Anghytunodd y Gweinidog. Yr amser a gymerid i brosesu trwyddedau yn Swyddfa Caernarfon ar gyfartaledd oedd dau ddiwrnod. 
Nododd y Pwyllgor fod 26,500 o drwyddedau wedi eu cyflwyno yng Nghymru a bod pob swyddfa ranbarthol yn prosesu cyfartaledd o 135 
trwydded bob diwrnod. Pe bai problemau’n codi gydag achosion unigol dylid eu dwyn i sylw’r swyddogion fel bod modd archwilio’r sefyllfa 
a newid y systemau pe bai angen. 

2.6 Yr oedd ffermwyr a oedd wedi colli eu stoc yn dal heb dderbyn iawndal. Dywedodd y Gweinidog ei fod wedi rhoi cryn bwysau ar yr 
Adran Amaethyddiaeth, Pysgodfeydd a Bwyd i ddelio gyda’r niferoedd a oedd wedi crynhoi. 

2.7 Holwyd y Gweinidog ynghylch sefydlu canolfannau casglu. Yr oedd yn ymddangos bod anawsterau wrth sefydlu canolfannau yn Lloegr 
yn dal y broses yn ôl yng Nghymru. Dywedodd y Gweinidog fod y mater yn cael ei drafod gyda’r Weinyddiaeth Amaeth, a oedd yn gyfrifol 
am ganolfannau casglu ar gyfer Cymru a Lloegr. Y cynigion presennol ar gyfer y canolfannau casglu oedd mai dim ond ar gyfer anifeiliaid a 
oedd yn mynd i gael eu lladd i’w bwyta gan bobl y byddant yn cael eu defnyddio. Nid oedd modd prynu a gwerthu da byw eto gan fod angen 
rheoli’r clefyd. Byddai swyddogion yn parhau i bwyso ar MAFF i gymryd camau mewn perthynas â chanolfannau casglu. 

2.8 Gofynnwyd i’r Gweinidog am yr wybodaeth ddiweddaraf ynghylch anifeiliaid a oedd yn aros i gael eu derbyn i’r cynllun difa ar sail lles a 
beth oedd yn cael ei wneud er mwyn delio gyda’r niferoedd a oedd wedi crynhoi. Dywedodd y Gweinidog fod y Bwrdd Ymyrraeth wedi ei 
sicrhau y gellid delio gyda’r holl anifeiliaid a oedd yn cael eu derbyn i’r cynllun difa ar sail lles ond yr oedd y swyddogion yn trafod y 
broblem gyda’r Bwrdd. Yr oedd y Cynulliad wedi cynnig adnoddau i’r Bwrdd er mwyn helpu gyda’r cynllun. 

2.9 Cyfeiriwyd at dystiolaeth newydd yn ymwneud â lledaeniad y clwy a oedd fel pe bai’n awgrymu y dylid defnyddio dulliau gweithredu 
wedi eu targedu yn hytrach na difa anifeiliaid ar ffermydd cyfagos. Dywedodd y Gweinidog fod difa anifeiliaid ar ffermydd cyfagos wedi bod 
yn ffordd effeithiol o ostwng nifer yr achosion a oedd yn cael eu cadarnhau. Yr oedd newidiadau a gyflwynwyd yn Ebrill yn golygu bod 
milfeddygon yn cadw llygad ar wartheg erbyn hyn yn hytrach na’u difa yn syth. 

2.10 Trodd y sylw at ddatblygu strategaethau i helpu’r economi wledig i gael ei thraed dani unwaith eto: 

●     holwyd y Gweinidog ynghylch cyfansoddiad y Grwp Dyfodol Ffermio a pham nad oedd gweithwyr yn y diwydiant amaeth a’r 
diwydiant prosesu bwyd yn cael eu cynrychioli. Yr oedd Undeb y Gweithwyr Trafnidiaeth a Chyffredinol wedi nodi eu bod yn 



awyddus i gymryd rhan. Dywedodd y Gweinidog mai cylch gorchwyl cyfyng oedd gan y Grwp Dyfodol Ffermio ac y byddai ei 
gyfarfod olaf yn cael ei gynnal ym mis Mehefin. Dywedodd y byddai’n fwy priodol i gynrychiolwyr yr undebau ymuno â Grwp Tasg 
a Gorffen y Bartneriaeth Wledig; 

●     a fyddai cynllun integredig a chyfannol yn cael ei lunio ar gyfer yr economi wledig? Faint o arian fyddai ar gael gan y Llywodraeth yn 
Llundain ac a fyddai cymorth yn cael ei dargedu tuag at yr ardaloedd a oedd wedi dioddef fwyaf yn sgil y clwy? Dywedodd y 
Gweinidog y byddai’r Grwp Tasg a Gorffen yn llunio cynllun adfer. Yr oedd y Cynllun Datblygu Gwledig yn darparu gweledigaeth 
gyfannol ac integredig ar gyfer yr economi wledig. 

2.11 Dywedodd y Cadeirydd ei fod yn awyddus i’r Pwyllgor ymwneud â’r broses o gynllunio adferiad amaethyddiaeth a’r economi wledig yn 
ehangach. Yr oedd Cadeirydd y Pwyllgor Datblygu Economaidd wedi awgrymu y dylai’r ddau bwyllgor gynnal cyfarfod ar y cyd, o bosibl 
yng Nghymru wledig, er mwyn trafod adferiad yr economi wledig. Cynigodd y Cadeirydd hefyd, cyn gynted ag y byddai’r Grwp Dyfodol 
Ffermio wedi cyhoeddi ei argymhellion, y dylai’r Pwyllgor sefydlu trafodaethau gyda’r prif undebau ffermio er mwyn edrych i ba gyfeiriad y 
byddai ffermio’n mynd yn y dyfodol. 

2.12 Awgrymwyd bod angen edrych o ddifrif ar arferion ffermio er mwyn tawelu ofnau ymhlith y cyhoedd yn deillio o glwy’r traed a’r 
genau. Yr oedd cefnogaeth gyffredinol i’r cynigion hyn a theimlid y dylai’r broses ddechrau cyn gynted ag y bo modd. 

2.13 Gofynnwyd i’r Gweinidog a fyddai’r Pwyllgor yn cael cyfle i archwilio manylion is-ddeddfwriaeth arfaethedig a fyddai’n cael eu 
cynnwys yn ei adroddiadau i’r Pwyllgor yn y dyfodol. Dywedodd y gallai fod yn bosibl, pan oedd amser yn caniatáu, i’r Pwyllgor weld 
cynigion deddfwriaethol ar ffurf ddrafft. Eglurodd y Gweinidog bod yn angenrheidiol i’r rhan fwyaf o ddeddfwriaethau Cynulliad ar glwy’r 
Traed a’r Genau cael ei wneud trwy’r weithdrefn weithredol. 

Pwyntiau gweithredu 

2.14 Amserlen ar gyfer y broses yn arwain at godi rhybuddion Ffurflen D i’w darparu (Ceir copi o'r nodyn a ddarparwyd yn atodiad 1) – 
Tony Edwards 

Eitem 3: Pysgodfeydd - ARD 09-01(p2); ARD 09-01(p3); ARD 09-01(p4) 

3.1 Cynigodd y Gweinidog y dylai’r Pwyllgor ystyried pob papur yn ei dro. Yr Adolygiad Pysgodfeydd Eog a Dwr Croyw oedd ymateb 
drafft y Cynulliad i adolygiad a oedd yn edrych ar bolisïau a deddfwriaethau presennol yn ymwneud â physgodfeydd dwr croyw yng 
Nghymru a Lloegr. Gofynnwyd i’r Pwyllgor gefnogi cyflwyno deddfwriaeth sylfaenol newydd yn ymwneud ag eogiaid a dwr croyw yn unol 
ag argymhellion yr adroddiad. 

3.2 Holwyd y Gweinidog ynghylch statws yr ymateb ac a fyddai’n cael ei drafod yn y Cyfarfod Llawn. Roedd yr Adolygiad yn cynnwys 195 
o argymhellion. Ymateb drafft y Cynulliad oedd hwn ac yr oedd yn dilyn trywydd tebyg i un y Weinyddiaeth Amaeth ac eithrio yng 
nghyswllt rhwydo stoc cymysg lle’r oedd angen mwy o ymgynghori. Byddai barn y Pwyllgor yn cael ei hystyried yn yr ymateb terfynol. 

3.3 Nododd y Pwyllgor y gellid gweithredu’r rhan fwyaf o’r argymhellion drwy ddeddfwriaeth eilaidd gan y Cynulliad er bod angen 
rhywfaint o ddeddfwriaethau sylfaenol galluogol. Nid oedd gan y Senedd lawer o amser i wneud hyn ac yr oedd yr amseriad yn aneglur. 

3.4 Trodd y drafodaeth at y pysgodfeydd traddodiadol a oedd yn defnyddio rhwydi a chwryglau a chodwyd nifer o bwyntiau: 

●     y farn gyffredinol oedd bod y pysgodfeydd traddodiadol hyn yn bwysig o safbwynt diwylliant a thwristiaeth ac y dylid eu diogelu; 

●     yr oedd yr ymateb drafft yn awgrymu y byddai’r Cynulliad yn ymgynghori’n llawn gyda’r rhai dan sylw cyn mabwysiadu safbwynt 
yng nghyswllt rhwydo, er nad oedd penderfyniad wedi ei wneud eto ynghylch natur yr ymgynghoriad. Dywedodd y Gweinidog nad 
oedd wedi ei argyhoeddi bod achos o blaid prynu rhwydi allan yng Nghymru. Roedd y broses brynu yn Lloegr wedi ei gyfeirio at 
bysgodfeydd rhwyd oddi ar arfordir y Gogledd Ddwyrain oedd yn bysgodfeydd stoc cymysg ac nad oedd pysgodfeydd o’r fath yng 
Nghymru. Yr oedd wedi cyfarfod cynrychiolwyr pysgotwyr cwryglau a byddai’n parhau â’r trafodaethau. Dim ond dau berson oedd 
yn gwneud bywoliaeth lawn-amser yn y dull hwn ac yr oedd angen edrych ar y cydbwysedd rhwng cadwraeth a thraddodiad. Byddai’r 
cyrff yr ymgynghorid â hwy yn cynnwys Asiantaeth yr Amgylchedd a chyrff sy’n cynrychioli’r pysgotwyr. Cytunodd y Gweinidog i 
adrodd yn ôl i’r Pwyllgor ynghylch y broses ymgynghori. 

3.5 Codwyd pwyntiau yn ymwneud â manylion rhai o’r ymatebion arfaethedig: 

●     pam mai dim ond yn rhannol yr oedd yr argymhelliad a oedd yn ymwneud â datblygu a hyrwyddo genweirio mewn ardaloedd trefol ac 



ar gyfer pobl anabl a phobl ifanc (argymhelliad 10 ar dudalen 29) yn cael ei dderbyn? Dywedodd y Gweinidog nad oedd yn gweld 
unrhyw reswm pam na ddylai gael ei dderbyn yn llawn; 

●     gofynnwyd i’r Gweinidog a oedd modd cyflwyno tymor gwahardd pysgota er mwyn diogelu adar prin sy’n nythu. Yr oedd 
argymhelliad 100 ar dudalen 30 yn ymwneud â hyn ac yr oedd angen ei ailystyried. Cytunodd y Gweinidog i wneud hynny. 

3.6 Codwyd materion yn ymwneud â rheoli a gorfodi pysgodfeydd: 

●     yn wyneb gwrthdaro posibl rhwng buddiannau ffermwyr a physgotwyr a chyfraniad economaidd sylweddol twristiaeth pysgota, ai’r 
Weinyddiaeth Amaeth Pysgodfeydd a Bwyd oedd y sefydliad priodol i fod yn gyfrifol am faterion yn ymwneud â physgota? 
Dywedodd y Gweinidog fod angen cyfraniad y Weinyddiaeth Amaeth lle’r oedd deddfwriaeth sylfaenol yn ofynnol; 

●     gofynnwyd i’r Gweinidog a oedd yn ffyddiog na fyddai gweithredu’r argymhellion yn rhoi pwysau ar gyllideb Asiantaeth yr 
Amgylchedd. Dywedodd ei fod yn deall y gellid eu rheoli o fewn cyllideb bresennol yr Asiantaeth; 

●     a ddylai eogiaid sy’n cael eu dal ar afonydd yng Nghymru gael eu tagio fel bod modd olrhain pysgod sy’n cael eu dal yn gyfreithlon? 
Dywedodd y Gweinidog fod angen trafod y mater hwn gydag Asiantaeth yr Amgylchedd, fel y corff sy’n gyfrifol am warchodaeth a 
gorfodaeth yng nghyswllt pysgodfeydd. 

3.7 Nododd y Pwyllgor fod Asiantaeth yr Amgylchedd a’r Bwrdd Croeso wedi cyhoeddi dogfen strategaeth ar y cyd dan y teitl "Fishing 
Wales" er mwyn hybu pysgota yng Nghymru. 

3.8 Cyflwynodd y Gweinidog y papur ar yr Astudiaeth o Bysgodfeydd Môr a Mewndirol yng Nghymru a oedd wedi ei gwneud gan 
Nautilus Consultants. Cafodd casgliadau’r Adroddiad eu croesawu ar y cyfan yn ystod yr ymgynghoriad cyhoeddus. 

3.9 Codwyd nifer o gwestiynau yn ymwneud â natur y pwyllgorau arfaethedig a fyddai’n ymwneud â Bwyd Môr Cymru a Genweirio yng 
Nghymru: 

●     gofynnwyd i’r Gweinidog beth fyddai’r berthynas rhwng y pwyllgorau hyn â’r cyrff presennol a beth oedd eu cylch gorchwyl. 
Nododd y Pwyllgor y byddai’r aelodau’n dod o Bwyllgor Arolygu Amcan 1 a chyrff perthnasol sydd â diddordeb o’r sector pysgota 
masnachol a hamdden a’r sector twristiaeth. Nid oedd union gylch gwaith pob pwyllgor wedi eu pennu eto. Yr oedd y Bartneriaeth 
Bwyd-Amaeth hefyd wedi cytuno i sefydlu grwp pysgodfeydd; 

●     mynegwyd y farn y dylai clybiau genweirio a chyrff sy’n ymwneud â thwristiaeth gael eu cynrychioli. Cytunodd y Gweinidog ei bod 
yn bwysig cael y cydbwysedd cywir rhwng buddiannau masnach a hamdden. 

3.10 Trodd y drafodaeth at y pwyllgorau pysgodfeydd môr a chodwyd y pwyntiau isod: 

●     a oedd y pwyllgorau pysgodfeydd môr yn cael digon o arian? Dywedodd y Gweinidog fod Cymdeithas y Pwyllgorau Pysgodfeydd 
Môr wedi llunio papur ymgynghorol a oedd yn trafod ariannu. Awdurdodau lleol oedd yn gyfrifol am ariannu’r pwyllgorau. Nododd y 
Pwyllgor fod y Cynulliad yn ymateb i ddymuniadau’r awdurdodau lleol pan basiodd orchymyn yn ymwneud ag arian i Bwyllgor 
Pysgodfeydd De Cymru ym Mawrth; 

●     pa ystyriaeth oedd yn cael ei rhoi i sefydlu un pwyllgor pysgodfeydd môr ar gyfer Cymru? Dywedodd y Gweinidog mai mater i’r 
awdurdodau lleol perthnasol oedd hwn; 

●     a oedd pob awdurdod lleol yn cael ei gynrychioli ar bwyllgorau pysgodfeydd môr ynteu dim ond y rhai hynny oedd ag arfordir? 
Dywedodd y Gweinidog bod aelodaeth hefyd yn fater i awdurdodau unigol oedd. 

3.11 Dywedodd y Cadeirydd fod blaenraglen waith y Pwyllgor yn cynnwys datblygu cynigion er mwyn gweithredu adolygiad Nautilus o 
bysgodfeydd eog a dwr croyw yng Nghymru. Cytunwyd y byddai’r Pwyllgor yn ystyried adolygiad Nautilus a phwnc pwyllgorau 
pysgodfeydd môr eto ar ôl cyfarfod y Gweinidog gyda’r Gymdeithas Pwyllgorau Pysgodfeydd Môr. 

3.12 Cyflwynodd y Gweinidog y papur ar Gynllun Digomisiynu Cychod Pysgota Cymru . Credai na fyddai’n briodol cyflwyno cynllun 
gan y byddai’r rhan fwyaf o’r arian yn mynd allan o Gymru. Dylai’r arian a oedd ar gael dan Amcan 1 gael ei fuddsoddi yn hytrach mewn 
prosesu a chyfleusterau eraill. 

3.13 Nododd y Cadeirydd y gallai anawsterau cyfreithiol godi pe bai Cymru’n gweithredu’n wahanol i weddill y DG. Cadarnhaodd y 
Gweinidog fod Swyddfa’r Cwnsler Cyffredinol yn ystyried hyn. Nododd y Pwyllgor fod ymrwymiad i leihau fflyd cychod pysgota’r DG 
wedi golygu bod angen cynnwys cynllun digomisiynu yn Nogfen Rhaglennu Sengl Amcan 1 y Comisiwn Ewropeaidd ond nad oedd rhaid ei 
ddefnyddio. 

3.14 Codwyd ychydig o bwyntiau yn ymwneud â manylion: 



●     gofynnwyd i’r Gweinidog a fyddai modd ailddosbarthu cwotâu cychod a ddigomisiynwyd. Dywedodd fod hyn yn dibynnu ar fanylion 
y cynllun ond bod y dewisiadau’n cynnwys ailddosbarthu neu ganiatáu i’r perchnogion werthu eu cwota neu ei osod ar brydles. Pe 
bai’n cael ei ailddosbarthu ni fyddai unrhyw sicrwydd y byddai cychod Cymru’n elwa; 

●     gofynnwyd i’r Gweinidog beth oedd ei farn ynghylch adroddiad Swyddfa’r Cabinet a oedd yn awgrymu nad oedd y cynllun 
digomisiynu’n cynnig gwerth am arian. Dywedodd fod y Cynulliad wedi bod yn gysylltiedig â’r adroddiad. Cytunodd fod perygl y 
byddai cychod hyn yn cael eu taflu ar y domen a rhai modern yn cymryd eu lle. 

Eitem 4: Cofnodion y cyfarfodydd blaenorol - ARD 07-01(min); ARD 08-01(min) 
Cymeradwyodd y Pwyllgor gofnodion y cyfarfodydd a gynhaliwyd ar 24 Ebrill a 2 Mai 2001. 

Ysgrifenyddiaeth Mai 2001 

Atodiad 1 

Nid yw'r cyfieithiad Cymraeg ar gael ar hyn o bryd. 

LIFTING OF RESTRICTIONS ON FORM D PREMISES - PROCEDURES AND TIMETABLE 

1. Background 

1.1 All premises within a 3km radius of a confirmed outbreak of Foot and Mouth Disease i.e. within the so called ‘Protection Zone’, are 
placed under a Form D restriction. A statistical sample of all sheep (and goats) on these premises has to be subjected to blood sampling and 
serological testing with negative results before these restrictions can be lifted. Depending on the circumstances of the infected premise (IP), 
this testing begins from twenty one days after the preliminary cleansing and disinfection has been carried out on the IP. 

1.2 Where the IP is the only one in an area, the testing should begin as soon as possible after the 21 day period. Negative results will not only 
result in the lifting of the IP but also the Infected Area restrictions. Where a group of IPs is in close geographical proximity to each other, 
subject to the preliminary cleansing and disinfection, the testing should start 21 days after the last outbreak. Where a large number of IPs 
exist within an infected area, the timetable remains the same but the pattern of testing will vary according to the geography. For instance if 
the IPs are in a line or a similar pattern then the testing will start at one end and work down the line. As the testing for each individual zone is 
completed, provided the results for that zone are all negative, then the Forms D that are not also in an adjacent Protection Zone can be lifted. 
This pattern will continue until all the restrictions have been lifted. If the outbreaks are in a group, then normally testing will begin on the 
outside and work inwards. The same pattern of lifting restrictions will obtain as before. The Infected Area restrictions will be lifted as soon as 
all the Forms D have been removed. 

2. Timetable 

The following table shows the work in hand and the attached map shows the location of the Infected Premises in Wales: 

Location Progress Remarks 

Anglesey 

(13 IPs) 

Sampling complete - final test results awaited Some sero-positives found but position 
resolved. If no further problems uncovered, 
the Forms D and Infected Area will be lifted 
shortly. 

Mid Powys (Builth Wells) (3 IPs) Sampling complete - final test results awaited Some re-bleeding necessary owing to 
equivocal results. 

Llanidloes area (2 IPs) Sampling complete - awaiting results 

Meifod (1 IP) Sampling underway 

North Usk (3 IPs) Sampling complete - awaiting results 

Chepstow (4 IPs) Sampling to be completed 25 May 

Skewen, Swansea (1 IP) Sampling to be completed 25 May 

Nelson/Abercynon (3 IPs) Sampling to be completed 25 May 

3. Future plans 



Sampling around the 3 Newport IPs will commence shortly. If this area proves free together with the others in South Wales then these 
Infected Areas can be reduced or lifted altogether. Similarly, if the mid Powys area is all clear then the IA in that area will be reviewed with a 
view to reducing it as soon as possible. The next major areas to be addressed will be those around Berriew/Churchstoke and Grosmont. 
Because of the proximity to the border with England the plans here will need to be co-ordinated with colleagues in Shropshire. 

W A Edwards 
Chief Veterinary Officer, Wales 
24 May 2001 

